
Naghmlu mill-GzZejjer Maltin santwarju gh
Puffinus yelkouan.

Dan ir-rapport jipprezenta r-rizultati tal-progett LIFE
Arcipelagu Garnija ffinanzjat mill-UE u mmexxi minn
BirdLife Malta bejn 1-2015 u 1-2020. L-imsiehba fil-progett
huma BirdLife Malta, Transport Malta u r-Royal Society for
the Protection of Birds (RSPB).

Jekk se tikkwota minn dan ir-rapport: BirdLife Malta (2020).
Insalvaw lill-Garnija. Rapport tal-progett LIFE Arcipelagu
Garnija (LIFE14 NAT/MT/991).

Ritratti tal-faé¢éata u 1-qoxra ta’ wara: Garnija ta’ Jose Manuel
Arcos u rdumijiet Maltin minn Victor Xok.

Zoltan Tasi



Ben Metzger

Kemal Kahraman

Ercan Uc

lI-Garnija

Il-Garnija, Puffinus yelkouan, hija ghasfur tal-bahar ta’
daqgs medju, b'tul ta’ 34-39 ¢m b’fetha tal-gwienah ta’
78-90 ¢m. Ghandha mungar dritt li huwa mghawweg
bhal gané fit-tarf, imnifsejn fil-forma ta’ tubu u tista’

tigi identifikata wkoll mill-kulur sewdieni ta’ daharha

u l-partijiet ¢ari minn taht. Glandoli li ghandha fi
mnifsejha jipproducu I-melh mill-ilma tal-bahar sabiex
jippermettulha tqatta’ hajjitha fuq il-bahar minghajr ma
tigi bzonn l-ilma helu.

Dan l-ghasfur jiddependi kompletament fuq dak li jsib
fil-bahar biex jiekol, u d-dieta tieghu huma hut zghir,
krustacji u klamari. II-Garnija tqatta’ hafna minn hajjitha
fuq il-bahar u tirritorna biss lejn l-art biex tbejjet. Fil-
Gzejjer Maltin ibejtu bejn 1,795 u 2,635 par tal-Garnija, li

bejniethom jammontaw ghal 10% tal-popolazzjoni dinjija

ta’ dan 1-ghasfur.

I1-Garnija tbejjet mal-irdumijiet tal-kosta tal-Gzejjer
Maltin, f’hofor fil-fond, fil-blat. Mhux faéli taraha
minhabba li tidhol fuq l-art billejl biss imma I-ghajta
stramba taghha tista’ tismaghha tidwi mal-irdumijiet fid-
dalma tal-lejl bejn Frar u Mejju.

Il-popolazzjoni globali tghix fil-Mediterran u l-Bahar
I-Iswed, li jaghmel minn dan 1-ghasfur spec¢i endemika
ghal dawn l-inhawi.

L-ispeci hija mhedda globalment, li jfisser li I-Garni
ged jiffaccja riskju gholi ta’ estinzjoni kagun tat-
tnaqqis fil-popolazzjoni. Il-Garnija hija kklassifikata
bhala Vulnerabbli mill-Ghaqda Internazzjonali ghall-
Konservazzjoni tan-Natura.

Fejn jinsabu l-kolonji bil-bejtiet tal-Garnija

Il-popolazzjoni globali tghix fil-Mediterran u 1-Bahar I-Iswed, li
jaghmel minn dan l-ghasfur speéi endemika ghal dawn l-inhawi.

Sena fil-hajja
tal-Garnija

Ir-Ritorn

Bejn Ottubru u nofs Jannar, il-Garni jibda
jirritorna lejn l-irdumijiet, normalment
lejn l-istess inhawi fejn ikun twieled jew

ikun bejjet. Meta jigu ffurmati l-pari dawn

jidentifikaw il-post fejn ikunu se jbejtu u
jibdew isahhu I-ghaqda ta’ bejniethom.

It-Tghammir u
I-Perjodu ta’ qabel ibidu

Jannar u Frar jiffurmaw il-qofol tal-istagun tat-
tghammir, u f'dan il-perjodu kemm l-irgiel kif ukoll
in-nisa jibdew jinstemghu jghajtu tul l-irdumijiet
biex jattiraw is-sieheb jew is-siehba taghhom.
Ghasafar izghar anke jikkompetu ma’ ghasafar
ixjah minnhom biex isibu l-ahjar post ghall-bejta.

Wara li jghammru, il-Garnija mara taghmel vjagg
twil (maghruf bhala l-pre-laying exodus) lejn
l-ibhra ta’ bejn Malta u 1-Afrika sabiex issib 1-ikel
fost ir-rizorsi abbundanti tal-bahar f’dawn l-inhawi
sabiex tifforma l-bajda taghha. Dan il-vjagg jiehu
bejn wiehed u iehor gimaghtejn.

ll-Perjodu tal-
bejta u l-inkubazzjoni

Fil-bidu tar-rebbiegha bejn Marzu u April in-nisa
jirritornaw minn dan il-vjagg u jbidu bajda wahda
fil-post li jkunu ghazlu fuq l-irdumijiet. Imbaghad

jibda perjodu twil li matulu joqoghdu fuq il-bajd,
li jiehu madwar 50 gurnata. Matul l-inkubazzjoni
kemm ir-ragel kif ukoll il-mara jalternaw biex
izommu l-bajda shuna fil-bejta.

Meta jfaqqsu

Lejn l-ahhar ta’ April u I-bidu ta’ Mejju,
il-bajd jibda jfaqqas. Wiehed mill-adulti jzomm
kumpanija lill-frieh ghall-ewwel gimgha.

It-Trobbija tal-ulied

Bejn Mejju u nofs Gunju, il-genituri jalternaw fit-
tfittxija ghall-ikel ghalihom infushom u ghall-ferh
taghhom, u jivvjaggaw distanzi twal (l-itwal distanza
qatt irregistrata kienet ta’ 285 km) biex jaghmlu dan.
Lill-ulied jitimghuhom medja ta’ 30 g ta’ ikel kull
filghaxija sakemm ikunu lesti biex itajru.

Kmieni f’Gunju u Lulju, ta’ 10 gimghat
ghasafar zghar ikunu diga kabbru r-rix tal-
gwienah biex ikunu f’pozizzjoni li jhallu
I-bejta u jtiru ghall-ewwel darba. F'dan iz-
zmien l-adulti ma jibqghux jirritornaw lejn
l-irdumijiet, u b’hekk iz-zghar ma jkollhomx
triq ohra hlief i jahsbu ghal rashom u jfittxu
l-ikel ghalihom infushom.

Il-Passa

Bejn Lulju u Ottubru, l-adulti jhallu l-irdumijiet
u jinfirxu mal-Mediterran u l-Bahar l-Iswed biex
jiehdu sahhithom lura wara l-kedda tal-perjodu
tal-bejta. Frieh u ghasafar li jkunu ghadhom
kemm tajru, min-naha l-ohra, jiechdu numru ta’
snin sakemm jiskopru l-ilmijiet tal-Mediterran
u mbaghad jirritornaw biex ibejtu huma meta
jimmaturaw.

Perikli li

tiffaccja

I-Garnija

fil-Gzejjer Maltin

1 Predazzjoni tal-bajd
u |-frieh mill-firien

Il-firien kienu introdotti fl-imghoddi
fil-Gzejjer Maltin. Il-popolazzjonijiet
taghhom jibqghu jigu sostnuti

fost l-ohrajn minhabba l-materjal
organiku fiz-zibel, u meta ma jsirx
gbir tal-iskart adekwat u sikwit.
Il-firien ta’ spiss jidhlu fil-kolonji
tal-Garnija u jieklu 1-bajd u 1-frieh.
Rati gholjin ta’ predazzjoni jwasslu
ghal tnaqqis fil-popolazzjoni ta’ dawn
l-ghasafar minhabba li I-Garni jbid
bajda wahda biss kull stagun u jekk
din tintilef, ma jbidux it-tieni bajda.
Din it-theddida hija prezenti fi kwazi
1-kolonji kollha tal-Garnija.

4 Tfixkil minn dawk li
jaghmlu uzu mis-siti

Turisti, dawk li jikkampjaw, dawk li
jixxabbtu, dawk li juzaw il-jet skis,
sidien tad-dghajjes, nies fuq quad
bikes, dawk li jhobbu jimxu fil-
kampanja, dawk li johorgu jimxu bil-
klieb u dawk li jaghmlu picnics kollha
jistghu jikkawzaw tfixkil fiziku u
tfixkil permezz tal-istorbju li jaghmlu.
Nafu li xi attivitajiet ikollhom impatt
dirett fuq ir-rata ta’ sopravivenza tal-
Garni adulti u frieh, u tal-bajd. Barra
minn hekk, il-picnics u I-camping
it-tnejn huma sorsi ta’ skart li jsostnu
1-popolazzjonijiet tal-firien u jzidu
r-rati ta’ predazzjoni ghall-bajd u
l-frieh.

2 Tniggis
mid-dawl

It-tniggis mid-dawl jorigina mill-uzu
hazin tad-dwal. Livelli gholjin ta’
tniggis mid-dawl fil-Gzejjer Maltin
ibiddlu I-mod kif igibu ruhhom kemm
l-adulti kif ukoll il-frieh tal-Garni.
L-adulti joqoghdu lura milli jidhlu
fil-bejtiet taghhom meta l-irdumijiet
ikunu mdawla bi dwal artifi¢jali. Dan
inaqqas is-success fit-trobbija tal-
ferh. Tniggis mid-dawl jattira l-frieh
lejn l-art meta jtajru u jista’ jwassal
biex jispi¢ccaw maqgbudin fuq l-art.
L-ghasafar zghar ibatu biex jergghu
jtiru ghal fuq il-bahar ghax I-anatomija
taghhom mhix adattata ghall-art.
Ghaldagstant jispiccaw vulnerabbli
ghall-predazzjoni u jistghu wkoll
imutu bil-guh. It-tniggis mid-dawl hu
problema li teffettwa 1-kolonji kollha
tal-Garni fil-Gzejjer Maltin.

5 Sajd minn fuq
l-irdumijiet

Is-sajd minn fuq l-irdumijiet huwa
passatemp ipprattikat minn numru
zghir ta’ persuni f’"Malta. Ghasafar tal-
bahar jistghu jithabblu f’xi lenza tas-
sajd li tkun imdendla mal-irdumijiet
proprju quddiem il-bejtiet taghhom,
ghalkemm ¢irkostanzi bhal dawn ftit 1i
xejn jigu rrappurtati fil-kaz tal-Garnija.
Dan jista' jsehh sew meta jkun qed isir
is-sajd bil-qasba billejl u anke meta
taghmir tas-sajd jithalla wahdu matul
il-lejl. Is-sajd minn fuq l-irdumijiet jista’
jeffettwa kemm lill-Garni adulti u anke
l-frieh matul l-istagun kollu tal-bejta.

3 Tfixkil minn
attivitajiet marittimi

L-attivita marittima, inkluz boat
parties u giti turistici madwar
l-irdumijiet, huma komuni f'Malta.
Dawn l-attivitajiet jikkagunaw tfixkil
ghall-Garni meta dghajjes kbar
jidhlu fl-gherien iz-zghar tal-kosta

u meta n-nies jingabru ghal boat
parties qrib il-kolonji. It-tfixkil ikollu
impatt fuq ir-rata ta’ tnissil tal-Garni.
B'mod partikolari dan it-tfixkil huwa
problema f’siti popolari mat-turisti
bhal Kemmuna, Kemmunett, I1-
Gzejjer ta’ San Pawl u I-Irdumijiet
tal-Ahrax, fost ohrajn.

6 Qtil
illegali

Wagqt li f’Malta l-kacéa ghall-Garnija
hija illegali u m’'ghadhiex frekwenti
fuq din l-ispeci, tajr iehor tal-bahar
spiss jispié¢éa vittma. Il-qtil illegali
jista’ jsehh kemm fuq il-bahar fejn
il-Garni jkun qed jistrieh fuq wic¢
l-ilma, kif ukoll fuq l-irdumijiet mal-
kosta fejn dawn l-ghasafar ibejtu u
jkunu qed ifittxu s-siehba taghhom.
Anke jekk dawn l-inéidenti huma
ftit, minhabba r-rata baxxa ta’ tnissil
ta’ din l-ispeci, qtil ta’ ghasafar
b’sahhithom ifixkel ir-rata ta’ rkupru
ta’ din l-ispeci. Kazi bhal dawn isehhu
l-aktar tul ir-rebbiegha u fil-bidu tas-
sajf minhabba li tipikament il-Garni
jkun telaq mill-ibhra Maltin tul ix-
xhur tal-ahhar tas-sajf u l-harifa.

lI-missjoni taghna
permezz tal-progett
LIFE Arcipelagu Garnija

e Linistudjaw is-siti kollha fejn nafu li tbejjet il-
Garnija fil-Gzejjer Maltin biex insiru nafu aktar
dwar in-numru ta’ pari li jbejtu f’Malta, x’succéess
qed ikollhom u x’perikli jiffac¢jaw f’kull wiehed
minn dawn is-siti.

e Linharsu l-kolonji kollha tal-Garni mill-predazzjoni
mill-firien u ntejbu s-succéess tar-rata ta’ tnissil.

e Linnaqqsu t-tniggis mid-dawl fil-kolonji fejn ibejjet
il-Garni billi nahdmu mal-imsiehba lokali halli
nzidu s-sopravivenza tal-frieh ta’ dan l-ghasfur.

<> Li bi shubija ma’ Transport Malta, innaqqsu
l-istorbju u d-dwal i jfixklu 1-kolonji ta’ dan
l-ghasfur spec¢jalment dawk ikkawzati minn
attivitajiet marittimi.

e Linzidu l-gharfien dwar din l-ispeci u l-perikli
li ged tiffacéja f’Malta permezz ta’ attivitajiet li
jinvolvu lill-pubbliku halli kulhadd jahdem favur
il-konservazzjoni tal-Garnija.

Il-progett LIFE Arc¢ipelagu Garnija - li kien iffinanzjat
mill-programm LIFE tal-UE - kellu 1-ghan 1i jaghmel
mill-Gzejjer Maltin santwarju ghall-Garnija billi
jnaqqas il-perikli principali li tiffaccja din l-ispeci fi
13-il sit fejn tbejjet.

Il-progett twettaqg minn BirdLife Malta bi shubija

ma’ Transport Malta u mar-Royal Society for the
Protection of Birds, u kien kofinanzjat mill-Ministeru
ghall-Ambjent, 1-Ippjanar u t-Tibdil fil-Klima.

Xi ksibna
f"hames snin?

Bdejna nnaqqgsu d-diskrepanzi li kien
hemm fit-taghrif dwar l-ispeci sabiex
jittejjeb il-harsien

Ghamilna stharrig tul il-kosta tal- Nistmaw li f’"Malta jbejtu bejn Bir-rizultati ta’ dawn l-istud;i stajna
Gzejjer Maltin biex nikkonfermaw 1,795-2,635 par ta’ Garni, u nistabbilixxu bazi 1i tista’ tintuza fil-
u nidentifikaw is-siti fejn thejjet s-success huwa baxx hafna fil-kolonji  futur ghal aktar studji u identifikajna
il-Garnija. Minn dan l-istudju fejn hemm prezenza ta’ firien. Sibna  l-htigijiet ta’ konservazzjoni ghal
hrigna stima tan-numru ta’ pari li li hafna mill-kolonji tal-Garni qed kull sit, li mbaghad hadna azzjoni
jbejtu f’kull sit, studjajna kemm jiffac¢jaw l-istess perikli: firien, fughom fit-tieni nofs tal-progett.

ged ikollhom suééess fil-bejta u tniggis mid-dawl u tfixkil minn

analizzajna l-perikli qed jiffac¢jaw. attivitajiet tal-bniedem.

- Il-figuri huma stima tan-numru
ta’ pari li jbejtu f'kull sit

13

Hadna passi biex innaqqgsu

l-popolazzjonijiet ta’ speci predaturi, biex
inzidu s-success fit-tnissil tal-Garnija

Implimentajna programm ta’ Bl-ghajnuna tal-Awtorita Maltija tat- Bl-immaniggjar tal-popolazzjonijiet
kontroll tal-firien f’seba’ siti biex Turizmu u l-Awtorita tal-Ambjent u tal-firien tejjibna b'mod mifrux is-
inrazznu l-popolazzjonijiet tal-firien ~ r-Rizorsi tejjibna l-immaniggjar tal- success tat-tnissil ta’ din l-ispeci ta’

u nzidu b’'mod sinifikanti s-success iskart biex innaqqsu s-sorsi ta’ ikel ghasfur tal-bahar, u jekk dan ikompli
tat-tnissil tal-Garni. Saru wkoll disponibbli ghall-firien ' Kemmuna jsir, inkunu qed inharsu l-futur
b'mod frekwenti kontrolli marbutin u fl-Ahrax tal-Mellieha. taghha fil-Gzejjer Maltin.

mal-bijosigurta fuq il-gzira ta’ Filfla -
li hija hielsa mill-firien - u fl-gherien
fejn hu maghruf li jbejjet il-Garni,
biex ikun zgurat li dawn jibqghu
hielsa mill-firien.

66% tal-frieh fil-kolonja
tal-Gzejjer ta’ San Pawl li
kienu ged jigu segwiti mill-

progett tajru b'suc¢cess wara
li I-firien gew imrazzna, meta
mqabbel mad-39% ta’ gabel

Per¢entwal ta’ frieh li waslu
b’suécess sal-eta li jtajru wara
I-kontroll tal-firien

|
1 L-Irdum tal-Madonna (Mellieha) 80%

LIFE Arcipelagu Garnija

Bdejna nnaqqsu t-tniggis mid-dawl
fil-kolonji fejn tbejjet il-Garnija biex
inzidu s-sopravivenza tal-frieh tal-Garni

Bdejna nnaqgsu t-tniggis mid-dawl Irrevedejna wkoll il-policy ezistenti It-tnaqqis tat-tniggis mid-dawl

fis-sit li kien meqjus bhala progett dwar id-dawl biex nifhmu x’taghrif madwar il-Gzejjer Maltin jizgura

pilota, it-Terminal tal-Vapur fi¢- jonqos jingabar fir-rigward tal- li frieh tal-Garnija jtajru fuq il-

Cirkewwa, billi biddilna d-dwal mitigazzjoni tat-tniggis mid-dawl. bahar bla periklu, u ghalhekk

ezistenti ghal ohrajn ahjar. Il-progett  Din ir-revizjoni ghenitna nfasslu izid i¢-¢ans ta’ sopravivenza ghal

pilota ghen biex nithmu ahjar il- rakkomandazzjonijiet godda biex dawn l-ghasafar. It-tnaqqis tat-

komplessita tal-mitigazzjoni tat- f’Malta tkun zviluppata ligi dwar it- tniggis mid-dawl jipprovdi wkoll

tniggis mid-dawl. tniggis mid-dawl. il-kundizzjonijiet mehtiega biex il-
Garni adulti jzuru l-bejtiet taghhom

Fil-bidu tal-progett, kejjilna t-tniggis  Kull sena ssorveljajna l-kazi fejn minghajr periklu.

mid-dawl fis-siti kollha fejn hemm frieh tal-Garnija jispi¢c¢aw maqgbudin

il-kolonji tal-Garni. B’hidma mal- fuq l-art kagun tat-tniggis mid-

awtoritajiet lokali u nazzjonali u dawl, bl-ghajnuna tal-pubbliku.

bl-esperjenza li ksibna mill-progett Is-sorveljanza kontinwa u n-numru

pilota ta¢-Cirkewwa, naqgasna dejjem jizdied ta’ rapporti jghinna

t-tniggis mid-dawl fi whud mill- nifhmu ahjar liema huma l-aktar

kolonji. Sal-lum ged naraw postijiet problematiéi f’Malta.

rizultati pozittivi f’'Wied iz-Zurrieq,
Irdum il-Qammiegh, Ghar Lapsi,
in-Nadur u x-Xlendi.

In-numru ta’ ghasafar tal-bahar li ngabru wara li spiccaw
magbudin fuq l-art juri zieda maz-zmien, potenzjalment kagun
taz-zieda fit-tniggis mid-dawl

Ghasafar tal-bahar li ngabru wara li spi¢éaw maqgbudin fuq l-art

LIFE Arcipelagu Garnija

GUIDELINES FOR
ECOLOGICALLY
RESPONSIBLE
LIGHTING

Protecting the nocturnal envi ent of the Maltese Islands for seabirds and beyond

LIFE Arcipelagu Garnija

Irregolajna l-attivitajiet tal-bastimenti
kummercjali f’siti senstittivi fejn tbejjet
il-Garnija biex innaqqsu t-tfixkil

Inghaqadna fi shubija ma’ Transport
Malta biex nidentifikaw dawk iz-zoni
fejn it-turizmu tad-dghajjes ged
ikollu impatt fuq il-Garni li jbejjet
f’dawn l-inhawi. B'’konsultazzjoni
mal-operaturi tal-bastimenti
kummercjali u mal-Awtorita
tal-Ambjent u r-Rizorsi, hrigna
b’'soluzzjonijiet li jindirizzaw dan
l-impatt. Rizultat ta’ dan, Transport
Malta harget Avviz lill-Bahhara

li jnaqqas it-tniggis mid-dawl u
l-istorbju fi tmien siti sensittivi,

fost I-ohrajn minn boat parties u
velocita gawwija.

Id-Dwejra

Ta' Cené

Inhawi fejn l-attivitajiet
tal-bahar huma regolati
biex jitnaqqas it-tfixkil
ghall-Garni fil-postijiet
fejn ibejjet. Avvizi

minn Transport Malta

lill-Bahhara li jkopru dawn
iz-zoni kienu ppubblikati

Transport Malta, li hi wiehed mill-
imsiehba fil-progett, kompliet
tenforza 1-‘Avviz lill-Bahhara Nru

02 tal-2010’ fil-kolonja tal-Irdum
tal-Madonna u li jipprojbixxi boat
parties u livelli gholjin ta’ tniggis
mid-dawl u l-istorbju biex ikun
zgurat li I-Garni jbejjet b'suécéess
f'dan is-sit. Ipprezentajna wkoll sett
ta’ linji gwida volontarji biex jigu
segwiti mill-bahhara u wettaqna
wkoll hidma ta’ sensibilizzazzjoni
mas-sidien tal-bcejjec tal-bahar
biex nedukawhom dwar l-impatt ta’
Certi attivitajiet fuq il-kolonji tal-
ghasafar tal-bahar.

L-Gherien ta’

I Santa Marija

1l-Majjistral

Migra |-Ferha

Blue Grotto

Erba’ operaturi principali tal-
bastimenti kummercjali gablu
li jsegwu dan il-code of conduct
li hrigna.

Sibna li z-zieda fl-gharfien dwar
dawn il-problemi tista’ tincentiva
lill-bahhara biex inaqqsu l-impatt
taghhom, u b’hekk l-industrija tat-
turizmu tal-bahar f’Malta ssir aktar
seabird-friendly.

Kemmunett L-Irdum tal-Madonna

1I-Gzejjer ta’ San Pawl

LIFE-Arcipelagu Garnija

Zidna l-gharfien dwar l-ispeci fost dawk

11 jaghmlu uzu minn dawn is-siti sabiex
innaqqgsu t-tfixkil minn attivitajiet rikreattivi
fis-siti sensittivi fejn hemm il-kolonji

Dhalna f’diskussjoni ma’ dawk li
jaghmlu uzu mis-siti prinéipali

fejn tbejjet il-Garnija biex
ninfurmawhom dwar dan l-ghasfur u
nkabbru I-profil ta’ din l-ispeci. Dan
wassal ghal zieda fil-livell ta’ gharfien
fost il-pubbliku u fost dawk kollha li
b’xi mod huma involuti.

1z-zieda fl-gharfien fost il-pubbliku
ghenitna nsalvaw lid-Dwejra
f’Ghawdex minn aktar tniggis mid-
dawl u biex insalvaw aktar frieh
tal-Garnija li jingabru min-nies wara
li jispiccaw magbudin fuq l-art. Din
iz-zieda fl-gharfien ghenitna wkoll
intejbu l-immaniggjar tal-iskart
f’zewg lokalitajiet.

LIFE Arcipelagu Garnija‘“' ,‘Q e aﬂ

Zieda fl-gharfien tista’ tincentiva
lill-pubbliku u lill-imsiehba kollha
biex inaqqsu l-impatt li jista’
jkollhom fil-kolonji fejn thejjet
il-Garnija. Tipprovdi wkoll aktar
appogg ghall-harsien tal-ghasafar
tal-bahar f’"Malta.

LIFE Arcipelagu Garnija

X’'se naghmlu
fil-futur?

< Se nkomplu nissorveljaw l-istat tal-popolazzjoni Maltija tal-
Garnija biex insegwu x-xejriet differenti li jista’ jkun hemm
u nsegwu l-htigijiet ta’ konservazzjoni.

< Se nkomplu nzidu l-gharfien dwar il-Garni ghax ghandna bZzonn
l-appogg tal-pubbliku fil-konservazzjoni tal-ghasafar tal-bahar

f’Malta.

<= Se nkomplu nrazznu l-popolazzjonijiet tal-firien madwar il-
kolonji 1-kbar tal-Garniija fil-GzZejjer Maltin biex nizguraw li
jkomplu jbejtu b’success.

< Se nkomplu nahdmu biex Malta jkollha ligi dwar id-dawl li
thares is-siti ezistenti fejn hemm il-kolonji, tipprovdi aktar
postijiet fejn ibejtu dawn 1-ghasafar u ttejjeb is-sopravivenza
tal-frieh tal-Garnija.

= Bl-ghajnuna tal-imsiehba fil-progett u dawk kollha interessati,
se nizguraw il-harsien tal-gherien fejn ibejjet dan 1-ghasfur mit-

tfixkil, u naghmlu t-turizmu tal-bahar aktar seabird-friendly.

< Se nkomplu bir-ricerka taghna dwar il-Garni li tkun iffukata
fuq aktar perikli fuq il-bahar bhalma huwa 1-qbid ac¢¢identali
ta’ dawn l-ghasafar f’taghmir tas-sajd.

e Se naqgsmu l-esperjenza u l-gharfien taghna ma’
konservazzjonisti ohrajn fil-Mediterran biex nizguraw
harsien ghall-Garni kull fejn jinsabu.

X'tista' taghmel int
biex tikkontribwixxi?

Beluf ta’ speci fid-dinja taht theddida, in-natura tinhtieg
l-ghajnuna kollha li tista’ tinghata. Minkejja li ma tantx huma
vizibbli, il-Garni jinsabu kullimkien madwar il-Gzejjer Maltin

u l-attivitajiet taghna qed ikollhom impatt fughom. Flimkien
bhala individwi, nistghu nghinu biex il-Garni lokali jigu mharsa
permezz ta’ bidliet zghar fil-mod kif ingibu ruhna madwar
l-inhawi tal-kosta.

B'mod individwali, inti tista’ tghin lil din l-ispeci billi:
______________________________________________________________________________________________________________________|
1 Tkun konxju tal-popolazzjonijiet lokali tal-ghasafar tal-bahar

u tmexxi I-kelma!
2 Ma taghmel xejn li jista’ jkun ta’ tfixkil meta tkun fi nhawi kostali

li huma protetti bhas-siti Natura 2000.

3 Tirrispetta I-hemda minghajr sewqan eccessiv, muzika jew dwal
meta tkun vi¢in gherien kostali bid-dghajsa.

4 Tosserva |-Avvizi lill-Bahhara, li nhargu specifikament
ghall-harsien tal-ghasafar tal-bahar.

5 Tirrapporta frieh tal-ghasafar tal-bahar li jispi¢écaw maqgbudin
fuq l-art matul is-sajf.

6 Tiehu l-iskart organiku ggenerat mill-ikel mieghek lura d-dar
wara li zzur l-inhawi tal-kosta.

7 Tikteb lill-MP tieghek biex inaqqas it-tniggis mid-dawl mal-kosta
u jtejjeb l-immaniggjar tal-iskart.

8 Tghin b’'mod volontarju fil-hidma ta’ konservazzjoni tal-ghasafar tal-
bahar u n-natura.



Il-progett LIFE Arcipelagu Garnija
(LIFE14NAT/MT/991) huwa inizjattiva
finanzjata mill-UE bejn l-imsiehba
BirdLife Malta, Transport Malta u
r-Royal Society for the Protection of Birds.

Il-progett huwa finanzjat mill-UE (60%)
u mill-Gvern Malti (25%).

Zur birdlifemalta.org ghal aktar
informazzjoni.

